
                                          

 

 

                                               
 

                                

 

 

                                11.05.2022, Prishtinë,  

                              Ref:08.04.2022\1241-2022 

                       

 

 

Vendim i Këshillit të Mediave të Shkruara të Kosovës ndaj 

ankesës së Remzi Selimi kundër Insajderi.org dhe Paparaci  

 

 

Këshilli i Mediave të Shkruara të Kosovës në mbledhjen e tij 

të mbajtur më 04 maj 2022, shqyrtoi ankesën e dërguar nga 

Remzi Selimi kundër Insajderi.org dhe Paparaci lidhur me 

publikimin e lajmit me titull “Nepotizëm, konflikt interesi, 

punësime militantësh-Vetëvendosje me punësime “masive” në 

KEK” dhe shkrimi me titull “Nepotizëm, konflikt interesi, 

punësime militantësh, krimi i pushtetit me punësime në KEK”, 

dhe mori këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 



 

 

 

 

 

 

                     A R S Y E T I M I 

 

 

Ankuesi pretendon që dy mediat online në rapotimet për 

punësimet në KEK e kanë përmendur ankuesin. Ankesa pretendon 

se me lajmin e publikuar janë shkelë kapitujt II dhe IV të 

Kodit të Mediave.   

  

Lajmi është shkruar në gazetën online dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

Pra, ankesa miratohet. 

 

Ankuesi ankohet që media e ka publikuar një fotografi të tij 

dhe e ka montuar atë fotografi bashkë me emrat e personave të 

tjerë. Në anën tjetër, ankuesi thotë se mediat pa të drejtë 

e lidhin atë me subjekte politike pasi që, sipas tij, nuk ka 

qenë asnjëherë pjesë e ndonjë subjekti politik dhe nuk ka 

qenë dhe nuk është pjesë e KEK-ut, ashtu siç pretendohet në 

shkrim. Ankuesi thotë se në disa shkrime radhazi i përmendet 

emri - edhe pse në një shkrim konstatohet se nuk është ai. Po 

ashtu, thotë se i keqpërdoret fotografia e tij. 

  

Mediat e shkruara e kanë publikuar shkrimin, të cilin e kanë 

shoqëruar edhe me fotografi të disa personave. Përballë 

ankesës së palës dhe deklaratës së tij se nuk është i punësuar 

në KEK dhe nuk ka qenë asnjëherë pjesë e paneleve të 

intervistimit në KEK, si dhe mungesës së dëshmive nga ana e 

mediave, KMShK konsideron se mediat kanë dështuar ta 

identifikojnë saktë se kush është kush dhe se çfarë pozite 

mban ai person.  

 

Mediat duhet të jenë të kujdesshme në raportime të ndjeshme 

ku përmenden shumë emra, pasi që të gjithë emrat e përmendur 

duhet të kontaktohen dhe duhet të ballafaqohen më pretendimet 

apo hulumtimin e medias. Duke u bazuar në këtë, KMShK 

konstaton se është shkelë kapitulli IV (e drejta për t’u 

përgjigjur) të Kodit të Mediave.  



 

Në lidhje me pikën e dytë të ankesës, po ashtu vërehet se 

media nuk ka kontaktuar me asnjë nga palët që i përmend me 

emër, përfshi edhe ankuesin.  

 

 

KMShK vendosi si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


